
Amɨɨhai jeebɨɨfañodɨ mihiguetedino. Moocaanicoro 
mimiyaavogo, bu tollɨro uco mimiyaavogo. Guihirubi 
iijafaño mihicajimañeheje sihidɨ icahi; tollɨ iicatɨruva 
amɨɨhaico uujoho neejitɨrahi. Jaanegui feehi amɨɨhai 
ɨmega amɨɨhai mihicajimañehejeque imibachuqui. 



Jaabo jino ofoobo amɨɨhai mihicajimañehejeque
iimibachuudɨ siino saaji; amɨɨhaico ɨɨcɨvaabo. 
Jaamo uujoho iicahɨgo amɨɨhai tollɨro mihicaji.



Uujoho Jua miyaavogofaño amɨɨhai nahabo. 
Jaabo amɨɨhaima sano ɨdaasuno icahi, bu
Moocaani aivojɨfaño icahi, bu tollɨro

jaabɨcɨco Jesucristo 
aacɨnofaño icano. 



Jaabo uco ɨcɨvojaanɨujirunohachuta uco
gañɨɨumo Patmo onoochugaivɨ Moocaani
iijɨ Jesucristofañodɨ miyaano iicanoco

ɨjɨɨbeguehicaunohallɨtɨ.



Jaasumiro uujoho sano Moocaani Gaija mityaguiinovɨ 
minifutuuhi. Jaabo atyɨmeuhi aivojɨ icaga niquejefaño 
iicagaco. Jaagahallɨvɨ saafi gɨcɨnɨɨboco atyɨmeuhi.



Tollɨro bu guubuuhi fanoova Moocaani ifiivusuuno 
niquejefaño iicano, bu jiinɨjehallɨri iicano, bu 
jiinɨjeguiino iicano, bu muuaifaño 
iicano, paryɨ tonehejefaño iicano 
jillɨ unuuno: Bocɨgoco, bu imoco, 
bu cahacɨsuco, bu mityaco icano 
jaafa acɨcafetehi oono ihaivojɨ 
icagahallɨri 
ɨgɨcɨnɨɨboco, bu 
tollɨro 
Corderobadɨ 
iicaaboco 
fahiijɨvaacɨvɨro, 
unuunoco. 



Uujoho Jua, atyɨmeuhi iimino cuumi, bohono Jerusale
cuumi niquejefañotɨ Moocaani ɨmefeenetɨ
iniituucuumico. Jaacuumi imino imibachucɨnɨuhi gaigo
itajevaqui iimibaiquimaainɨcɨbadɨ. 



Jaanaaca niquejefañotɨ sefano unuunoco guubuuhi: 
Meecɨ, jino Moocaani miyamɨnaafeeneri jisumi
iicacuunoco. Jaabo diitoma icajiibo. Jaanotɨ diiteji
diibo cuumimɨnaa icano. Jaabo Moocaani diitoma icaji
diito Caanitɨ iicaqui icano.



Jaadɨ bu uco ɨɨfusuubo muuai imino inɨfaihu fiivoco 
aacɨmuuaico. Jaamuuai nɨfaihu jaacuhi cristalbadɨ 
icahi. Moocaani, Corderobadɨ iicaabo iicamɨsi 
aivojɨ icagatɨ iinoocɨnɨuhi cuumifeenedɨ.



Jahɨgo cuujeo nɨhɨba, fucuo nɨhɨba icano chahahi 
Moocaani inamecuri tuucuumico 
ahachɨcɨnɨmaño, bu Corderobadɨ iicaabo 
tuucuumico aachɨcɨnɨɨbo iicamaño icano.



Jaanotɨ ɨmɨhɨnivanoba 
tahɨgo feejitɨhi, bu 
ɨɨdicunoonoco, bu 
bañɨfiiraco icano 
omoonɨhicamo tahɨ 
feejitɨhi icano. Jaanotɨ 
naha ɨdɨɨmoro 
Corderobadɨ 
iicaabohaame 
fiivohaamefaño 
imomono 
acaatɨnɨcɨnɨmo feeji.



Jaamo taafiirafaihunoco 
Moocaani filluji. Jaadɨ siino 
guijeve chahacuuji, bu taafiira 
chahacuuji, bu ɨdaasuhiica, bu 
aivehicano chahacuuji, eedeene 
achahacuujimaño, noonoro. 



Bu jahɨgo afaijacɨnɨno chahaji. Tuucuumifaño
Moocaani, Corderobadɨ iicaabo iicamɨsi aivojɨ icaga
icaji. Jaamɨsico ijeecɨvomɨnaa imehicaji. Jaamo bu
diiboco faño ihɨmeque atyɨmehicaji, bu diibo momo
ihɨmecunotɨ icanoma
icajimo icano.



Jaadɨ atyɨmeuhi paryɨ iguijevehicaumo unumefiimo, 
bu equehefiimo icano sahɨgo Moocaani ɨmefeenevɨ 
jullelleecɨnɨmoco. Jaadɨ faayɨcɨumo aameneque, tollɨro 
bu sihaame fiivohaameque icano. Jaadɨ 
uchuumucuumo jaaducafutuuhi 
omoonɨhicaunoco toohaamejefaño 
iicaubadɨ. Jahɨgo bu tollɨro 
gañɨɨcafutuumo fiivo 
aamefaño imomono 
acaatɨnɨrautɨmo 
icano.



Jillɨ Moocaani Gaija, bu Corderobadɨ iicaabo taaba 
icano neehi: Disaa. Bu jaanoco muguubumo monoo: 

Disaa. Bu adufirari mihicamo, mahadunoco 
mihimogomo masaamoro mahaduva. Jino ifinɨjitɨno 

fiivoco tɨcovono mahacɨji jaadusuratɨno. 



60 60

Mɨɨro Moocaani sihidɨ jiinɨje 
miyamɨnaaco agaijɨɨboro ɨdɨɨboro 

iicaabo Illico acɨuhi. Jaaboco paryɨ 
imiyaavogomo mɨtajitɨhi. Jaamo 

ifinɨjitɨno fiivoma icaji.



Romanos 3:23
Famooro imitɨco momoonɨuhi. Jaamaño Moocaani imi iijɨtɨ

tehesino mihicahi.

Romanos 6:23 
Mɨɨro imitɨ jaada ifinɨjitɨno guijeve. Jaanotɨ Moocaani aacɨno

ifinɨjitɨno fiivo Cristo Jesu Mohaivojɨɨbofeenedɨ.

Hebreos 9:27 
Jaabadɨ famooro miguijeveji safooro. Jaanobuunatɨ

Moocaani ajaadujino icaji.



Efesios 2:8,9 
Mɨɨro Moocaani gaijɨri amɨɨhai mataajacuuhi

mimiyaavogonofeenedɨ. Jaano jino amɨɨhairyo
meheetavono icatɨno. Jillɨ Moocaani amɨɨhaico aacɨno.
Mɨɨhairyo siinoco meheetavono jaadaco magaayɨcɨno

icatɨno. Jaano jeevari mɨɨjoho toonotɨ ifiico quehe
quehe eesɨcɨnɨjiruno.

Romanos 10:9,10
Jaamaño Jesu Aivojɨɨbo iicanoco diijɨri ɨdɨɨbogooboro

diiboco Moocaani guijevefañotɨ ubuheetesuunoco
dijeebɨɨfañodɨ imiyaavogohachiijɨ taajaji.

Mɨɨro mojeebɨɨfañodɨ mimiyaavogomaño mɨɨnoco
Moocaani gaayɨcɨhi. Jaabadɨro bu moojɨri monootahi

Jesucristo miyaabo iicanoco mataajaqui. 



San Juan 3:16,17 
Mɨɨro Moocaani sihidɨ jiinɨje miyamɨnaaco agaijɨɨboro

ɨdɨɨboro iicaabo Illico acɨuhi. Jaaboco paryɨ imiyaavogomo
mɨtajitɨhi. Jaamo ifinɨjitɨno fiivoma icaji. Mɨɨro Moocaani
jiijehallɨvɨ Illico galluutɨhi jiinɨje miyamɨnaaco cɨɨjɨgaifaño

igañɨɨsuqui. Jillɨ galluubo diibofeenedɨ jiinɨje
miyamɨnaa itaajaqui.

1 San Juan Aame 5:11-13 
Jaano jino Moocaani onoono: Diibo mɨɨhaico ifinɨjitɨno
fiivoco aacɨno. Jaano toono fiivo Illima icahi. Jaamo

Moocaani Achima iicamo ifinɨjitɨno fiivoma icahi. Jaanotɨ 
Moocaani Achima iicatɨmo toofiivoma chahahi. Jaamo

amɨɨhaidi jinoco caatɨnɨhi Moocaani Achico
mimiyaaveguemedi. Jaamo magaajahi ifinɨjitɨno

fiivoma mihicanoco. 

